Vecinos de Triacastela e ADEGA reclaman a paralizacion da ocupacion do monte comunal por Cosmos

-

ri n.. .
Lugo, 29 de maio de 2012. ADEGA, a Asociacion sociocultural O Iribio e a Asociacion vecinal
Monte Caldeirén reclaman ao concello de Triacastela que defenda o dereito dos vecifios e
vecinas sobre o monte comunal de Vilar, cofiecido como A Pedra, fronte as pretensiéns de
ocupacion da empresa Cementos Cosmos
. A empresa, amparada nun
decreto franquista
de 1971, xa iniciou os traballos de apertura de pistas e deforestacion deste monte para
estender a actividade mineira a ceo aberto da
canteira de calcaria
gue posue no concello de Triacastela.

Pese a que a empresa paralizou temporalmente a sua actividade na zona, ante a oposicién
vecinal & ocupacién do monte comunal por parte da canteira e a interposicion de accions na
administracion e na xustiza, Cementos Cosmos volve incidir na destrucién deste monte vecinal
alegando que a empresa é a propietaria legal.

Se ben a empresa sostén que expropiou dito monte en 1971, nun escuro procedemento de
expropiacion forzosa de urxencia ditaminado polo Consello de Ministros de Franco; o que
realmente existe € tan sé un documento de compra-venda desa parcela “por mutuo acuerdo
entre entidad expropiada y la sociedad beneficiaria” asinado pola empresa e o alcalde daquela
época. Daquela os montes comunais estaban baixo titularidade municipal. Sen embargo, dita
compra-venda é de dubidosa legalidade e nula lexitimidade, porque segundo o dereito galego
sobre montes comunais, estes son bens indivisibles, inalienables, imprescriptibles e
inembargables.

E por iso que os vecifios atépanse no procedemento de recuperacion de titularidade do monte
comunal, que lles corresponde por dereito, e instan ao concello (actual titor do monte comunal)
gue defenda os intereses do pobo fronte as intenciéns de usurpacién privada e ilegal de
Cementos Cosmos, que ademais carece de licenza municipal para desenvolver a sua
actividade na zona. Asi foi como a Asociacion Vecinal Monte Caldeirdn, a Asociacién
Sociocultural do Iribio e ADEGA trasladaronllo a alcaldesa de Triacastela nunha reunion que
tivo lugar no dia de onte.

Por outra banda, os vecifios de Triacastela solicitaron a paralizacién da canteira e denunciaron
a ocupacion do monte na Garda Civil, o cal deu lugar a apertura dunha dilixencia por delicto
penal contra a empresa e que se esta a instruir nos xulgados de Becerrea.

ADEGA apoia esta reclama dos vecifios e vecifas de Triacastela na defensa dos dereitos do
monte comunal que, dende tempos ancestrais, promoven unha xestidn sustentabel do monte
polos usufrutuarios que viven na zona, contribuindo a que o medio rural non esmoreza. Por
outra banda, defendemos esta causa por tratar de evitar un impacto sobre o medio natural, que
non pasou o proceso obrigado de avaliacion ambiental, e sobre os propios habitantes do lugar
gue ven afectados os seus xeitos de vida e as suas tradicionais estruturas de propiedade
comunitaria. A arrogancia da empresa mesmo chega a manifestarse a través do bloqueo
camifios naturais de acceso as aldeas, como a do Castifieiro, cuxos habitantes tefien que
arrodear 12 quilometros de mais para chegar as suas casas.

Para mais informacion:

-Marcos Celeiro: pte. Asociacidn sociocultural do Iribio e rpte. Asociacion Vecinal Monte
Caldeiron: 654991560

-Adela Figueroa: Vicepresidenta de ADEGA Lugo: 686701344.

